
From the Desk of the Editor...

Thupha Kiti Ipi Ham?
(What is Good News?)

1. Pathen akona thu ipi Ham?

Pathenin mihemte leiset chunga hinkhuo nuom
aman diu adeiye. Leiset, ijakai ahinsem chu mihemte a
ngailut jeh ahi. Aman sotlouva mihemte dinga khuonung
phat pha eigon pehdiu ahi. Gentheihesohna aumna ajehho
chu asuhbei hella mihemte lungmona aneisah diu ahi—
Jeremaiah 29:11

Mihem kivaipohna hin, khansetna, natna, thina ho hi
asubeithei pove. Ahin Thupha aumin. Sotlouva Pathenin
mihem kivaipohna mun jouse a Pathen lenggam Kkivaipohna
ahinkheldoh ding ahitai. Pathen lenggam vaipohna noija
thunungte chun chamna aneidiu damsela umjing diu ahiuve.
—Isaiah 25:8, 33:24; Daniel 2:44, 45.

2. Tua Thupha ipi jeh a khohsah ding ham?

Leisetna migiloute Pathenin ahin suhbei jou le
gentheihesohna jouse kichai ding ahi. (Zephaniah 2:3) Itih
kichai ding ham? Tua mihemte kichat jinsah thilsoh
umchanho hi Pathen Thu a ana maseisa ahin. Tua umdoh
thilsoh umchanho akona Pathen thutanna ding nikho anai
taiti vetsahna ahi.—2Timothy 3:1-5.

3. Eihon ipi iboldiu ham?

Bible a Pathen Thu jil ding ahi. Bible hi ngailutna
neitah mipakhat nin ahinsut lekha tobang ahi. Tunikhuo
phatna hinkhuo pha manna le khuonunga tonsot hinna iti
ineidiu hamti Bible la akisun nin ahi. Tua Bible nahetna
dinga na jil chu mi abang chun adei jipove. Ahin, khuonunga
hinkhuo pha nanei thei ahi ti Pathenin Thutepna aneijeh a
jilbe louvin umhih in.—Thuchih bu 29:225; Thuphon 14:6,7
simin.

Pathen in asim jouse phatthei boh tahen

-Lalboi Doungel

KHANGDONG HINKHO TILKHOUNA
Chochon Singson.

INTRODUCTION: Leiset na ilen laija
Khang hi Khang Li aki khen thei in ahi.
Hiche ho chu ahile Akhatna a Chapan
lai phat Kum 0-14 Ani na a Khandon
lai phat Kum 15 - 35 Nu le pa Hinkho
an na

|

phat Kum 36 - 60 Tehse phat kum 61 above tin khen
thei in kahin mu in ahi. Hiche Khangli laha Mitin in ala
ngai pen le Sanakhang tia kihe Kum 15 leh 35 kikah
Khangdon lai phat hi ahi. Hiche Khangdon lai hi itile
tulai Nungah/Gollhang hinkho kiman lai khu tina ahi
jengin ahi. Khangdong lai phat hi mi jousen amu nom
ahin Chapang jengin jong Nungah/Gollhang kal ngahlel
taha hinkho mang ahiu vin hiche keu hilou vin Tehse ho
jengin a Nungah/Gollhan lai chu angai ji Iheh uvin ahi.

Khangdon lai hi Thingchunga leh Leichung pahcha
hoitah tah ke lai toh khun jong aki te kah in ahi. Pahcha
hoitanh chu mi jousen adeijin hinla hoi lheh jongle
chomlou vin ahung molloi ji tan ahi. Hiche tabanga
chun Khangdon lai jonghi mitin ngaichat leh ngalel
ahilou le Ihahlel na khang jong ahi. Hi jongle nomle hen
da le hen chom louva hung molloi jeng thei ahi.
Psychology ho sei dan in Kum 15 toh 35 kikah lah hi
Khangdon lai hinkho tin asei uvin ahi. Hiche Kum 15
toh 35 kikah ahin Itha jong ahat in chule malam hinkho
kisem na phat jong ahi atiuvin chule hiche kum kikah
sunga amalam hinkho kisem tup man lou mi chu
amalam hinkho itiha aki sem jou lou di tai jong miching
mithem hon asei uvin ahi.

Khangdong lai hinkho hi la sem pan Tuimei put le
pahcha bang bep in ate kah in ahi. Tuimei khu ahung
kai ji phatle adap hiu heuvin anom in ahi hinla chomlou
kaha hung bei loiji ahi tai. Chule Pahcha jong khu
ahoijin mitin vet nom nomle deichat chat aumme hinla
apah ahung molloi jitai. Hitbanga chun ho tepna kahin
nei je.

KHANGDONG HO MOPOHNA JATCHOM CHOM
HO ANA VEUTE:

1. INSUNGA MOPOH NA: Insunga hin khangdong ten
mopohna inei uve, insunga inu ipa teu vin genthei taha eina
seilet u ahi tan amaho toh mo tong dinga ei seilet u ahi. Inu
ipa ten Lekha ana hetlou jeh uvin ka chate beh itiuva Genthei
taha i lekhasim na diu aboipi jiu vin hinla Khangdong tam
jon Lekha ahin het dom ji phatle anu le apan manchah
theilou mi tampi aumme hiche hohi igel khoh diuvin temna
kahin nei uve. Chule insunga thil thah thah pohlutna insung
sunom tu ihi diu hi imopoh nao ahi.

2. KHOSUNGA MOPOH NA: Khosung khat chu in
100/200/300 hi henlang hi jongle hiche khosunga
Khangdong um cheng alung kito louva akitup louva ahild
Khosung nom akiti thei deh poi. Khosung khat na in lhom
Ihomcha chengkhom hi jongleu hen hiche khosunga
Khangdong Nungah/Gollhang um sun sun chu akitup ma
ahile khosung nom akiti theiye. Chule Khangdong ten ihet
diu khat chu tua Khangdong lai kihi jongle khatvei hiche
Khang chu ihin dalhah thou thou diu ahi jeh in inoi uva
ahung khanglen ding ho vetton theiya um ma ama hon eihoa
konna avetdoh thei u ipi idalhah peh thei uvem ti iki gel u
angaiye.

3. HOUBUNG/HOULAM MOPOH NA: Khandon laihi
Leiset mihem mit vetna vetlel keu hilou vin Pathen le Satan
in jong avelhi jing honne koi lam joha na pan det di ham? Na
Khandonlaija Khamna theiya na lop sangin houthu lammin
lop jole chun pha chom jonte. Nungah/Gollhang felna le
kitup na Houbung chu anom in alhim me Khangdon laija
Houthu lamma kimang cha miho hi athon in ache ngai poi.
Daniel bung 3 sungchu Veleu hen Khangdong mithum
Shadrach, Meshach, Abednago ho thusim imu diu ahi.
Pathen ging pumma na atoh jeh uvin Pathen in phatthei aboh
in atoh naova jong Promotion amu uve.

4. SOCIAL LAMMA: Mikhat jeha Insung, Khosung,
Vengsung etc minse thei min jong minpha thei ahije. Boxer
Minthang Mary Kom thusim chu ve tem uhite. Kom tribe Kiti
chu koiman jong ahet doh khah lou hel ahije hinla Mary
Kom jalla Vannoi leiset na KOM tribe helou umbeh seh ta
ponte. Hijeh chun Khangdong i insung,ikhosung le
ivengsung u minset minphat eiho chunga aumme ti geldoh
jing uhite.

Khangdon laija insung le Khosunga manchah theillou hel
mihem chu akhangdon hi man aum pon ahi. Hijehchun natoh
kijapi poute, Sapte Thuchih in "Work like a save and eat like
a king" atikhu sumil poute.

KHANGDONG TE TILKHOU NA:

Khangdong tamjo hi Themjil lai ihi ding jeh uvin
themjil lamtoh kisai jin tilkhouna kahin nei
nomme. Themjil na aki ti phatle lekhasim lam keu
hilou vin Lampi jatchom chom ahi ti ana heu hite.
Themjil na nei lai khangdong tampi chu insung
Genthei hahsat jeha lungneo um maithei ihiu ve hinla
lungneo poute itup khat uchu kipan pou pou leuheh
alam pi hung um nante.

Vannoija minthang jatchom chom ho Lekhasim dan
ana veute:

1. Galileo kiti pa hi genthei tah ahin light jong nei
joulou gdnthei taha Lamp noija mit phel pholla Lekha
ana sim ahin hinla Vannoi Leiset na manchah hoitah
TELESCOPE sem dohpa ahi tan ahi.

2. Shakespear jong chu veleu hen musit umtah ahin
Street light noija Lekha sim anahi jongle aguncha jalin
Vannoi a Lekha jih minthang ahung hi ahi.

3. Abraham Lincoln in jong Street Light a Lekha ana
sim in Pathen in American 16th President in ahin tung
doh tan ahi.

Achunga ho thusim hi veleu chun genthei jeha miso
mona di aum lou dan imu doh dingu ahi. Hijeh chun
khangdon laijin ei sempa geldoh pum in tom ngaina
neitah in lan lao hite. Tomngai na aum loule ima
alolhing jipoi Khangdon laija Tomngai na neilou mi
chu itih in jong tom ngaina neita ponte. Hijeh chun ibol
lam lamma tom ngaina so pou pou leuhen ikho iveng
keu u phatchom na hi lou vin gamle nam jong
khangtou va machal ding ahi.

CONCLUSION:

Lotus khu veleu chun akedoh na lai mun ho khu nen
lah lah ahi jie hinla ama in anen ho khu har (Protien)
joh in amang in ahile amachu pahcha deilhen um
ahung hi tan ahi. Hiche banga chun ikhangdon laija
thilkhat ibol gotle Ihepna jat jat hung um ding mong
ahi. Hinla hiche Ihepna ho chu ki tilkhou na in la jole
chun na lolhinna hung hi jonte.

Hijehchun achaina kei dinga Khangdon lai hinkho hi
nung mu dingin kapkap jongleu hen inung mu kit lou
dingu ahi tai hijeh chun chingthei tah in nung kisih
louna dingin mang soh kei uhite. Asim jouse Pathen in
phatthei bohta henlang khangdong lolhing hisoh kei
taohen.

RESIGNED OR RE-SIGNED
Jeremiah 20:9
Mr. Gegen (Lecturer- Evangelical College of Theology)

In this outstanding verse the prophet
'@ Jeremiah announces the impossible. He
esigns and declares immediately that he
annot resign but he cannot quit. Any true
reacher can understand Jeremiah crisis.

Almost every man of God had a spell that they are ready to
resign and knows all the time that they couldn't. A man
cannot really preach or do something without God the Holy
Spirit help them in their ministry and preaching until he
must preach. Paul said, “woe to me if I don't preach the
gospel!" (1Cor. 9:16).Necessity was laid upon him, he had to
do it.

Becoming a minister of God or a success in whatever we do
I think it's not matter of looking over our professor etc. God
is not running a cafeteria where you choose your favourite
piece of pie.

Jeremiah had a holy born -fire. He didn't merely have to say
something he had something to say. There is a lot of
different between pouring out one's heart and getting
something off one's chest. Many preachers’ has spent an
hour and hour in pulpit airing his pet grievances under the
impression that he was speaking of God.

Such men are ready to resign when things don't go in their
will. A preacher who runs a heavenly fever likes Jeremiah's
cannot resign even though nothing goes in his way.

KGM ROUND UP QUIZ
March Issue

1. Gamsa, vachate, ganhing tol a kitholtho, ahingthei
hinna neicheng neh dia ipi kipe em?
Ans:

2. Methuselah chu Noah dia aipi ham?
Ans:

3. Amuchi tu ajat jakhat jen a tamjo ki at chu koi ham?
Ans:

4. Bible a thucheng saopen ipi ham?
Ans:

5. Abraham in chep akitan a chu kumijat hitam?
Ans:

6. Luz min Bethel a ana khel chu koi ham?
ANs:

7. Tuleh tua Kuki Inpi Manipur a President koiham?
Ans:

8. Manipur State Pahcha ipi ham?
Ans:

NOTES:

i.  Hichi Quiz hi kitahna neitah a Google velou a,
chuleh mi donglou a iboldiu dei aume.

ii.  Winner hi next issue leh hung kitahdoh ding
ahi. Chuleh kumlhun tengleh atam mupen pen
chu kipaman hoitah kibolpeh ding ahi.

iii.  Answer nahin thod na ding mun chu ahileh
anoi a Whatsapp no. 8415934372 ahi.

Answers of February KGM Round Up Quiz

1.Amijat Bible a kihelou

2.Thousi vaibong

3.Greek

4.Syrus Lengpa

5.Ashur

6.Dr. najma Heptullah

7.29" March

8.Citizenship Amendment Bill (CAB)

WINNER OF FEBRUARY KGM QUIZ

» == Miss Hatneilhing
B. Kholmun

VETTON UM TUINOM KBC CHURCH

Tuinom KBC Church in houbung sunga
Dantheng a jinei pasal le numei kilha doh ho chunga
apanlah dan hou:

1. Houbung in Cha le nehthei apuh doh ding
2. Pasal Coat ding insun a pasal jat dungjui a Rs. 10
chule numei von ding numei jat dungjui a Rs. 10.

N.B. Meithai insung in jong Dantheng a kichen ajo tei
ding lungtup ahin tulai a houbung dang ho dia kihilna
phatah ahie.

Hiche hi Christian te chon ding dan khat le khat
insung khat banga kitosot to ding muthei in aum in, jui
dia kilom tah ahie. Pathen in Tuinom KBC Church
thildanga jong vetton thei din phatthei boh uhen.

HEART TOUCHING STORY OF A MISSIONARY
FAMILY IN ORISSA

Praise, glory and honor be to the Lord forever and ever! For He
chastened whom he love most, give mountain to claim whom he
want to make strong, He humble in the face of unjust and
creultiness of this world. He drew himself to be silent yet He is
close with him like never before. He answered prayer in the way the
pleases Him most. Bless be the name of the Lord.

Yes, God did answer the prayers of his saints around the
world just a little different than we had expected or for the
greater cost. On the night Nathan passed away | held him on
my arms and asked the Lord what is His plan in the life of my
son. His grandparents and we already dedicated him for the
Lord Service even before he was conceived in her mother
womb. That night, the Lord answers me; "I count Nathan as a
missionary just like you, and he will be crown..." When 1
heard this voice within my heart | was greatly comforted by
Him and our questions and burden were lift lighted.

Then, | continue to pray for God's glory to be shown in bury
service. Indeed, the Lord answers our prayer in a marvelous
way. When we reach our mission centre, of all our villager
both young and old came together and cries in our home.
There | stand and pleaded them to allow me bury Nathan
death body according to our Christian belief and practice.
And they responded saying; "yes sir, please do tell where you
want him to bury the child, and do tell us how to dig the
ground and make the cross.” So I told them to allow me bury
within my garden under Jackfruit tree. And by 11:30am we
held the funeral service, sing a song and read the Scripture for
his funeral. Lastly, we bury him with the hope in the
resurrected Jesus.

Then, according to the custom and traditions of the people, all
of us went to the river washed ourselves and the cloths we
wears. Then, | enter our house where | uses to pray, there the
Lord spoke to me once again saying; "Lamboi you had
surrender the life of Nathan for my Kingdom invasion and |
did used him in the way | did like to used him. Its not your
way that is important but its my way, that is important to Me.
Then, why have you to be disappoints? At that moment, |
hastily kneel down and thank God and gave him praise.

After all this, the tradition of the land that "we the bereaved
family is not allow to cook anything for three days.” But all
of these three days, our villager provided us food, water, tea
and biscuits and we are surprised to see how the Love of God
is working in him. So, after we received all this kindness and
hospitality from our villager, | am compel within my heart to
give them a feast (9th of May 2018.)

CHOMKHAT NUI UTE!

THINA THU
Kho khat nahin golhang pasal khat hin jan khangkim
laitah hin upa mikhat aga thouvin hiti hin agaseiye.
Pasal : kot hung hong ngo. Upa pa : Ipithu hitam jan
khangkim laitah in. Pasal : Thina thu ahie. Upa pa :
Koi thi ham? Pasal : Ka cigerate chep thi a lighter
kahung hol ahiye. Hehehe...!

NUPI KHATLE ACHAPA
Nupi: Vo jongkutu... kum 10 bon pha nai lou beri
nagah chep ngam ham??? Hungta namaikhah ding
hichu...!

Achapa: Kapan insung mai cham ma, kabol bol hi bol
leo chun insung khang tou ding ahi ati jeh a ka pabol
bol kabol ahi atileh Anu thangtom val in a BP sang
doh leuve!!! Hehehe...!

AJINU JAM
Pasal khat hi ajinu ajam in ahi. Agakou kou vangin
ahung nom pon, aman jong ajinu koma, "Veihoi, na
hung kile nom lou hiel jong le jan teng hung kholai
lengji ji oh?" atin andalhah’e. Hehehe...!

VOHCHA TENI NUCHA
Nikhat vohcha nuchan nalaan eh ane Ihon in vohnou

chun henu epi dinga eiho hin eh eneh jiu ham tia adoh
leh vohpi nun jong kithip in ann neh pet in eh akicei
ngai poi atipeh e.

Pasal khat apa in jinei dinga ano2 jeng.Khatvei ji
akipuita. A room a akoi.

Achapa: Hepa na mounu gave aw Ka rooma aume.
Apa jong achapa room a galut.

Apa: Eiyaaa!l!l..... Heu Nengboi nang nahi ham.....

LUNGSET IP1 HAM?

Numei nu jahcha thim tah in

Numei: Heo lungset kiti hi ipi ham?

Pasal: Lungset kiti chu

Numei leh pasal kikah a ki ngailut na det tah aum teng
leh hichu Lungset kiti ahi.

Avetsah nan
Pasal = Cement
Numei = Neldi
Ngailut = Tui

Tua achung a Neldi toh Cement keuseh hel le chun
Det jou ponte. Amavang Neldi toh Cement chu tui in
choh hel le chun alhou a lhou ding ahi.

CHRISTTIAN/BIBLE DATING

Pasal: Kingaipi na nei em?

Numei: Ka nei poi, ipi ti ham?

Pasal: Genesis 2:18 a chun, “Pakai Pathenin, "Mihempa
achangseh a aum hi anompoi, akithopi ding akiangtopi thei
khat sempeh inge."” tin aseiye.

Numei: Hijongleh, chutia ken nang ka lungset bon hilouva.
Pasal: 1John 4:8 a chun, “Ngailutna neilou chun Pathen
ahetlou ahi; ajeh chu Pathen hi ngailut ahi.” tiin akisun e.
Numei: Hiche na thusei chu iti ka tahsan thei ding ham?
Pasal: Matthew 12:34 a chun, “Ajeh chu lungsung alet teng
kamsunga hungpotdoh ahibouve” a kiti e.

Numei: Hijongleh, ka chunga kitah taha na um jing ding
ahinai ti iti ka het ding ham?

Pasal: Mark 13:31 ah, “Van le leiset mang ding ahin, ka
thusei ho vang mang lou ding ahi.” tin akisun e.

Numei: Ahileh, ipi dinga kei pen pen, numei dang tam tah
jonguma...?

Pasal: Thuchihbu 31:29 chun, “Numei jipha tampi aum nan,
nangin nakho khel soh hel'e,” atin ahi.

Numei: Ahileh, ka hina ipi pen hi na dei hija ham?

Pasal: Solomon Labu 4:7 chun, “Ka deinu nang vang na
hoisoh keiye; Iti hoiya hoichamkim na him!” tiin ei hil uve.
Numei: Ahivanga, kei chutia melhoi bon kihi louva. Mi na
jon pachat mai mai hin te.

Pasal: Thuchihbu 31:30 a chun, “Voujol sil sel hi kilhep
Ihahna bou ahin, mel hoi jong amang loi jitai; Pakai ging jing
numei vang pachat chang jing ding ahi.” tiin akisun e...
Numei: Ahileh hung nom ta leng, aban ipi iti ding hi tam?
Pasal: Genesis 2:24 chun, “Hijeh a chu pasal in anu le apa
alha kanga ajinu akol chah joha, chutengle ama ni chu phe
khat vou khat hilhon ding ahi.” tiin ei hil uve.

Numei: Hiche thujih jouse hi iti na hetthei joh ham?

Pasal: Joshua 1:8 a chun, “Danthu chu sun le janin simin,
asunga kisun jouse nit soh keiyin. Chutile phatheiya lolhing
ding na hi.” a kiti e.

Numei: Tunvang, Pathen hi na ngailu mong mong e ti ka
hethei tai.

Pasal: Labu 34:8 chun, “Pakai hi itobanga pha hitam, patepin
veuvin! Pakaiya kisel jing mi chu anun nom ahi!” a ti chula
em.

Numei: Hmmm... Ahileh kingaitona phat nei pe o, na.
Pasal: Philippi 4:8 chun, “Sopiteho, thutah chacha, jaum dol
chacha, adih lam chacha, atheng chacha, dei um chacha,
seiphat chacha, phatna nei ima auma chule pachat channa
auma ahile, hitiho dol chu gelun” atin ahi.

Numei: Tun vang ka lungset mong mong e ti ka he tai.
Pasal: Thuphon 22:21 sei bangin “Pakai Jesu milungset chun
mitin umpi jing hen, Amen!”

AJEH NEIHIL IN...!

Citigenchip rémendment Bill (Cr28) ke cpi beam?

Citizenship Amendment Bill (CAB) hi achom lam’a
seidin, Indian Citizenship Act 1950 a ana um dungjui
achu India mi khatchun citizenship hi kinei cheh/kimu
ahi. Ahinlah, tukah kum 70 sung in gamchom choma
um Buddhists, Jains, Sikhs leh Christians ho hi India a
dan dihbeh sehlouva hunglut a hungchen den hi mi 20
lakhs val lang ahung umtan, hiche hose sechu Indian
Citizenships pehding anakiti ahin, hijongleh tun
akinung lahdoh tai.

Natgout epiti biven ding ham?

# Natgoul venna dia phapen chu ahungkon a epiham
amasa pen a hetngai ahi, ajeh achu...

Vetsah nan:

1.Twi nehna kisuh neingai ahi, vadung suhnieh lou
ding, nga matna dia gu (chemicals) lhah lou ding ajeh
chu ngatha na dia nalhah gu twi chu mihem ten
edonkhah teng lou leh eh-kho aso jin thina chan gei
alhungtheiji.

2. Anneh theng

Nehle chah hi ehinna ahijeh in athengthei pen a kisem
angaije, anche louhing lah a haal(fertilizer) man lou
vin aphai, ajeh chu mihem te dia damna lang malah a
tahsa damtheina asukha jon ahi. Etahsa ahatlou teng
natna neo2 jong echunga achubaijin ahi.

3. Invel kom a tuinen kikhol umsah louvin aphai ajeh
chu thoukang le vaisi jat2 apung in natna e:g malaria
ho vel akon nomyji.

5

BIBLE QUEST 2019

ORGANISED BY KBC YOUTH DEPARTMENT

LANGUAGE : THADOU-KUKI

DONGMA NEI APHAT LOU DAN (as a Christian)
By Kaineo Touthang

Dongma nei kiti hi khangdong Khat a dia
asun ajan aphat jouse a kiboipi khatchu ahin
abang Khat dia ahinkho chu hiche
jengbouva agel Khat chu ahi. Hijeh Chun
tunin Christian khangdong Khat hina a
dongma nei hi aphatna chu

um jongle tunia din ichan a phalou ham ti isei nom un ahi.
Aban/akit teng aphat na Jong ina seidiu ahi.

Dongma nei aphatlou Dan thu ho chu:

1. Dongma nei Kiti hi atam jon eima dei (Pathen dei hilou) jeh
a kinei ji ahin idei man a Pathen in eigonpeh ahi tia ineikhah
le setna tampi a kilut thei ahi.

2. Pathen koma itaona ho kitahsan tah tah lou ahi aphongdoh
jie. Ajeh chu Pathen koma kitaova ahivanga eiman ideikhat
kilhen a nei gangchal hin Pathen henga ataona atahsan lou
ahiloule asuhmil ji ahi akilang in ahi.

3. Dongma inei teng asun ajan a kiboipi a kigel a kihoupi a
kikhohsah Jing ahitah jeh in Pathen toh ikikah atam jon a um
in donlouvin Pathen a konin ana kivahmang jie.

4. Dongma neihin atam jon kiginmo na aum in, ikiginmo
jinga ahile kipana hinkho alhasam in, kipana hinkho
alhahsam teng Christian hinkho ana lamvai nung ana hiji tan
ahi.

5. Dongma neihin iloi igol lah a ilhatdan nasa tah in
atongkhae. Ajeh chu mijouse toh kihou nagot leh nakikah
Ihon boi ding ahi. Hijeh a chu thilpha tampi bolna ding lampi
akhah tan a pang ahi.

6. Dongma neihin thenna hinkho a Kona kisuboh theina
lampi gomtah ahiloule beilam tah a eipuilut thei ahi. Ajeh chu
dongma akiti teng atam jon a alhangpia Nang keiya kei hanga
kiti lunggel aum ji jeh ahi. Hichehi kichen jou joh a gelding
leh ahidi dol joh chu ahi.

7. Dongma neihin Bible sanga Mobile phone ngaisah joh na
ape in, phat hoilai jouse kihouna le kitext nan akimang ji in
ahi.

8. Dongma neihin alhangpia khangdong tampin nuthu pathu
angailou aphochen in ahi. Jineipha ihi tokah a inu ipaten
dongma moh neiding eiphal pouve. Nuthu pathu nun lou hin
insunga khangdong te leh nulepa kikah gap lentah asem a
nulepa dia kana/lhiso na chanu chapa akihi jin ahi. Chule
Bible toh kikal, Bible juilou khangdong chu kihi ji ahi.

9. Dongma nei kiti hi khangdong atamjon guhthim a
anei in, guhthim ahijeh in guhthim in akikou doh un,
guhthim in munthip lah a akimuto un, guhthim in thil
tampi aumlo jitan ahi. Apha ahitia ibol le
Ihangphonga bol ding ahi. Lhangphonga bol theilou
chu thilpha Vang ahipoi ti suhmil louding ahi. Pathen
a dia guhthim thu umlou ahi.

10. Dongma neitoh mo Chun atup amolso lou ahi.
Tupna lentah neijong lechun dongma nalungset tah
Khat in kichen ding atia ahile da jongle Chun nalhoh
thei ahin, hinlah atamjo dathei louva alungset nung
ajui tei ahi. Kichen jeng seh jong hilouvin, lekhasim
atongkhan iphat mandan atongkhan ilungthim
atamjon alodim tan ilungtup focus ding chu thil hahsa
chu ahithouvin ahi.

11. Dongma nei Kituplou hin khonung changeiya
jicha/nupa kah a kitomona le insung damlouna apeh
ahi. Khandon laiya kitup a hinkho mangten aji dia
kithang-at na apeh a kingailutna akhanbe sah ahi.

12. Dongma neihin eima mitdeichat lamjoh aha
hinom sah in, Christian khat hina in mipengthah
Pakaiya hinna nei ahi ahilou Ana kive ji tapon, hijeh
chun kichen nungle Christian insungnom semdoh tah
sangin insung manthah nan apui mang jo ji bouvin
ahi. Hichun Bible thu inun Lou na aphot chen ahi.

Mitampi hoitah le phatah a chingthei tah a kingaiya
kilungset um nante hijongle khangdong chapang adeh
a themjil ho atam jon aman khel danu chomcha
iseiuva hiche ho a Kona akikangse thei chanuva
akikangse uva Pathen gingle Nule Pa thu nunga
hinkho kitup a Pathen lungdeiya aman thei nadiuva
iseidoh u ahi.

KAKIPAH E

For query, suggestions and
information, article

Contact the following:
Editor
Mobile: 8415934372 (Whatsapp)

Email: laldioux777@gmail.com

All Suggestions, comments are welcomed

HAHSAT GENTHEI LEH CHRISTIAN HINKHO
Job 2:7-13.

Introduction: Leiset chunga | len lai sung
seu va hahsat naleh genthei na ho um jing
‘ding mong ahi. Mihem in apel doh theilou
hil khat ahi. Bible a jong hahsat naleh
genthei na toh ana um dap on ahi. Gah het the
idol chu Job kiti Pathen mipa hi ahi.

Job kitipa hi Uz gamsunga ana cheng nolna beihel leh
chondih tah anahi. Pathen ging khen cha umjing lames peldoh
jing mi khat ahije. Job kitipa hin chapa 7 ,chanu 3 anei in ahi.
Kelngoi 7000, sangongsao 3000,bongchal 500,sanganpi 500.
Amahi niso lam gamkai sungsea mi nasapen anahin ahi.Ahin
Job in hahsatna genthei na lentah ana toh in ahi. Job in
hahsatna atoho chu ihesoh kei un ahi. Pathen din hahsatna
anathoh in ahi. Tunin ama hinkho a konin eihon kihilna in
inei un ahi. Eiho dia jong Kitil khouna nasatah ahi. Tuni hin
hichi hahsatna hin eiho adia ipi kihilna thei inei uvam,
chomcha in ana sei khom u hite.

I. Hahsatna hin itahsan nau ahin patep ding ahi (v.9)

Job jinu chun na Pathen gaosap inlang, thidoh jengtan
ana tin ahi. Job chu amasa penin atahsan (faith) na chu satan
in ajinu mangchan attacked anabol in ahi. Hichi hi hahsat na
ito pet teng a um nom jin ahi.

Hahsatna nato a natahsan nachu attacked ahung kibol leh
kidang sah lou ding ahi. Hichu a umding mong ahi. Gallillee
dillen chunga seijuiho chu gah geldoh u hite. Jesu chu akom
uvah aumin ahi, ahin amaho chu huipi gopi jeh chun ana
kicha uvin ahi. Eiho jong ihin kho uvah hahsatna hung lhun
tengleh pathen in ei umpiu ina sumil jiu vin ahi.

Hahsat naleh genthei na ito teng uleh Pathen a kingai ding
isuhmil lou diu dei umin ahi. Pathen thu hi atah ahin, ama a
iki ngai uleh Pathena itahsan nauchu moh hilou ding ahi.
1Peter 5:7- “Nalung kham najouseu ama chungah sep
lhaovin” atin ahi. Job hinkhoa imu doh thei u chu ahileh,
aman hahsatna lentah ato nungin jong akam a kon in
chonsetna thu ana sei doh pon ahi.

I1. Hahsatna chun imaiso akikhelsah ding ahi (v.12)

Job golho ama vedia aung uchun, Job chu koi ahi ana

hedoh pouvin ahi. Amaho vetdan a chu anatna atipatna ho
chum else behseh ahin ahi. Hichi atiphah na chun amel jong
het thei lou khop hel aakikhel sah ahin ahi. Ahinlah Job vang
chu hichan gei athoh nung in jong complain ima ana bol pon
ahi.
Eiho jong I hahsatna ho in job banga chu imel aki khelsah thei
ahi. Ipiti akikhelsah thei di ham? lhinkho a kipana ho chu
hung mang thei ahi, ikinepna ho jouse jong chu lunggimna
hung soh thei ahi.Mihem khat chu ahung lunggim tengleh
amaiso kikhel jeng ahi. Hichi hi mihem te nature ahin ahi.
Ahin hichi ho jouse chu Pathen in asudam thei in ahi.
Pathenin eiho boldia eideisah umin ahi. Hichiho chu ahileh:

~Lungkhamna a kona kikangse
(Phillipi 4:6-7)

~Pathen koma I pohgih selhah ding (Matthew
11:28-30)

~Pathen
(Rom.8:28)

~Pathen promise ho geldoh ding (2Cor.4:17,
Rom.8:18)

~| hahsatna ho adia taojing ding (Col.4:2,
1Thess.5:17)

~Kipahtah a umding dan kithem chuh ding
(1Thess 5:18, Eph.5:20)

ding-

lunggot lam a kingai ding

Hahsatna ito tengleh satan in agom kom alah nom jin
ahi. Eiho a kona Pathen taitom a sapset ding chu
satan in agot jing ahi. Hijeh a chu hahsatna ijat
umjongleh Pathen chu ijan jing diu chuleh ahenga
kipathu isei uva amabou | vah choi diu ahi.

I1l. Hahsatna chun iloi ho ahinau ahin phondoh
ding ahi

Job golho ama ve a ahung u chun tilkhou na
thu seitah sangin, ana sei seu vin, ana sunem un ahi.
Khatcha jengin jong til khouna thu ahin po pouvin
ahi. Eliphaz, Bildad , Zophar ahiuvin,amahon na
phatlou jeh chuleh nabol khel naho a kona nakisih
angai e tiho in ana sei un ahi. Ahinlah Job chu ima
ana gel pon, Pathen a kona patep na ahi ti ana hen ana
thoh in ahi.

Phat khat kom kom leh eiho chunga jong a
umda jipon ahi. Nop isah a, sum ichoi a lolhinna inei
teng amaho chu ivel ah hung kitah in apang kit un
ahi. Hahsatna genthei na ito tengleh idalha ding
chuleh ihe phalou a um jin ahi. Seiset leh isuh khel
ho chuleh ilhahsam naho ahin le seidoh kit jiu vin
ahi. Hichi phat leh Pathen a kon patepna ahi tia ilah
lou uleh, lung neo na Ihahsam na chuleh eiho a dia
Kipal na a hung pang thei ahi.

Ahinlah ihet diu khat chu hichi pet tah le
Pathen in eida Iha pou vin ahi. Leiset a iloi igol ten ei
dalhau a ei nuse nikho hung um thei ahi. Ahinla hing
jing Pathen in vang ei dalha pou ve ti syuhmil lou din
dei umin ahi.

IV. Hahsatna thoh hat aga (Result)

Job hinkho achaina chu ivet leh Pathen in Job
chu masanga bangin ahin kile dohsah kit in ahi. (Job
42:10-17). Pathen in anei jouse ale pehkit in ahi.
Hijeng chu hilou vin ajat ni in patthei aboh in ahi. Job
in kelngoi 7000 apat 14,000 anei in, Sangongsao
3000 apat 6000 anei in, bongchal 500 apat 1000 anei
in, sanganpi 500 apat 1000 anei in ahi. Gamsunga Job
Chanute banga melhoi ana umpou vin ahi. Job chu
ahinkho 140 anahing in, Khangli gei in achapate leh
atuson gei jin amun ahi.

Contd...

Job in hahsatna a kona jona ahin neitheina chu pathen anga
kona vahmang louva, Pathen toh ana umkhom jing jeh ahi.
Ama hinkho a kona imu uchu, kineosah, mi chonnem chuleh
thoh hat mi ahina imudoh thei un ahi. | hinkho uhi eimahon
iki gon bang uvin achi jip on ahi. Hahsatna tamtah itodiu ahi,
ahinlah achaina leh sana banga hung hingdoh kit ding ahi (Job
23:10). Pathen in hichi hahsatna chu jona lentah ahinso doh
ding ahi. Chuleh achaina leh | hahsatna u va kona chu
phattheina chamkim chu in mu thei diu ahi.

Conclusion: Mihem khatcheh in hahsatna ito cheh u ahi. Tuni
in keiman ipi hahsatna nanei a nato kahepoi, ahin Pathen in
vang ahe in ahi. Hichi na hahsatna a kon chun na kithopi nom
in, napuidoh nom in ahi. Ipi hahsatna hihen lang, lunggimna,
lungdon na hijong leh Pathen in hichi a kon chun napui doh
nomin phatthei naboh nomin ahi. Tunin ihah satnau leh
genthei naho jouse ama ang sungah sep lhau tin, ama ang
sungah kipe lut leu hen, Pathen in eipan piu vin tin galjona
eipeh diu ahi.

HOLY MATRIMONY

>

Date 7/3/2019 (Thursday) nikho in Tuinom KBC Church mun
ah Koinonia Member a pang Gl. Ngamkholun Touthang
(Lulun) in hinkho a achenkhom pi ding Ng. Nemneilhing

Haokip (Lhingneo) toh houdan theng in Rev. Tonglal Haokip,

Pastor KBC No.9 in gopna ana nei tan ahi.

Hitabang a vet ton theitah a kichen na anei hi aban a nungah
golhang hon ihin jui jom pehdiu vin ikitem uvin, hitoh kilhon
in Pathen in Christian insung ahin sem na ding hon ah
vangboh jing hon tahen

SEND OFF CEREMONY

CHANU VANGTHUMPEHNA
N T

Date 6/3/2019 (Wednesday) nikho in Kotsohoi ECA Church
mun ah Koinonia Gospel Ministry a kinep pi umtah Ng.
Nemneilhing (Lhingneo) in Houdan theng a jinei na anei

nadia Ihahdoh na kin Rev. Seijalam Haokip in ana neitan ahi.

KUKI PAO GIL PAOLUI HO
Kukite chonna dan ngai lou ho

1. Ankong um petin anenge akitingai poi. (chang
Iha mim Ihan Ihin jon thei poi)

2. Bu chuh thi le tai tam thi, longman akinengai
poi. (Bu chuh- Doi khit lou lai)

3. Donthi longman, akinengai poi

4. Gamsa, akijohngai poi. (tun aki jui ta poi)

5. Hama pua thi longman akinengai poi.

. Hetchet lou thu akiseingai poi.

. Ipa hinlai sungin sapang akikhohngai poi.

. Ipa maiah toumun in ju akichepngai poi.

. Inu le ipa maijah akitot thanghoi ngai poi.

10. Isanga ua (lenjo) jo tousah louvin eima
akitoungai poi.

11. Inu le ipa komah dongma la akisangai poi.

12. Isanga upa jo lenjo akiphosalngai poi.

13. Isang henjo akiminlheingai poi.

14. Ikholjin naah, isopi numeiho le niteho (itute)
inah akilhungngai poi, isopi iinkoteho in joh-a,
akilhun le tucha le nupa kingailutna apung jon ahi.
15. lupa le, inupa chunga selpi akinengai poi. Inao
pa le itupa chung jong selpi akinengai poi. (tucha le
naopa, amo le aupa le apupa selpia alut ding upa le
nupan mona anei leh, anaopan atupa chu selpia
alhalho ding alhep ding ahi.)

6
7
8
9

17. Insung Ihongkim laitah-a, suhlam ngan
akilumngai poi.

18. Insung khata mi ni, nidan khat sungin twito,
twinah jonin khol akiche ngai poi. (akiche
khanngai poi)

19. Jan khangkima ahchalkhon, apha poi.

20. Lou ma le changvoh nin jong min akiseingai
poi.

21. Minu, mipa jalkhunah akitoungai poi.

23. Nilhah lamin tapkong vut akilohngai poi.
24. Nungah in aveilang khutinneh le don mi
akipengai poi.

25. Numei le chapang khangthahin tolthehsa
anengai poi.

26. Nupi gai ato akibengngai poi.

27. Pasal numei von in akivonngai poi.

28. Thise-a thi longman akinengai poi.

29. Tucha (tute) insunga sa akinengai poi.
30. Tucha te insunga nupa athidenngai poi.
31. Upa neujo inah athidenngai poi.

32. Uicha inchunga, akal le apha poi.

NUMEI JA-UM

Miss Carolyn Nengkim
Trinity College and Seminary

Pathen in numei hi alimle a melpu a jaum
umtah a eisem u ahin, hinla isoceity houle
igam sunguva hin numei iti tengule munem
ale koinem na paasal injong numei jong
neijin, numei tamtah hi numei kahi tia
imoh ngai nem a hinkho numei value helou
tamtah tutu idin - muna aumin, a tunin ipi din muna um jong
lechun tuni apat hi Jaum tah numei nahi thei ahi. Sumle pai
nei legou degrees, talent nanei ho jeh a ngaisang hi thilchom
ahin, Numei ho pathenin eisem uva patna na a akoisa chu
nalunga nagel dohlou hichu natoh a napoh doh ding ahi.

Ipi tile mihem hon pathen limle melpu akisem numei hi
jabolna apeh thei ding ham?

1. Naman lut dan geldoh jing in.

Pathenin alim leh melpua nasem thi jouse lah a mantam tah a
nasem ahin, numei nahi najeh a musit tah a nahinbol jehin
aneo mong moong kahi ham tin kingai se hih-in, naman tam
dan joh vannoi mu sahin.

2. Nang le nang ki tahsen jing in

Miten nahin jabol theina chu nang le nang naki tahsen thei
nachu ahi, na lungthim a konna nang nakitahsen joulou le
minoija umsa nahi ahi, na lungtup le nathil bolhon hangsen
tah in pang in. Min ipi asei dem tin kicha jing in um hihin.

3. Hin dan kicheh tah nei in

Itobang mi nahi ham phate chan kihet chenin, chuti loule
mihin dan in napui mang thei le koima jabol na chan lou ding
ahin, um chan kilom louho kom a naum teng le ama hochu
dalha ding kicha hihin.

4. M khoto them nuhi'n

Nami lungset them nachu mite musah in, midang chunga
thilpha nabol chu nale thuh kitdin ngah lou jenin, na bolthei
chan in mihem tedin thilpha chim lou vin bol pehin.

5. Thahat tah-in um jingin

Lungnem inlang thahat tah inum jingin, gunchu tahin natoh
najousea ponpan in, thaset jeh in naphat sumang hih-in,
gunchu tahin naphat nei hohi mantam tah-in mang in, namoh
um jing thilpha chomkhat boldoh ding gong jing-in. Nang
chunga mithoh hatding jingdin gel masa hihin, thil neo cha
hijong le thohat tah in lungneng tah in pang in, kamcheng
hoilou le maiso hoi lou tahin michunga um hihin, nagel banga
thil ahilou kom jongle abanah jong chance dang um nante tin
thoh hatjon. Moh hin ding gohih-in hi bang mantam hinkho hi
mijabol thei din koi in- pathen lunglam ahi.

6. Mija bol dan them in

Nang in mi jabolna na nga ding ahipon, nang joh in midang
naja bol joh ding ahi. thil hethem louho chu moh nuisat hihin
ahet lou naojong ajeh um ahin, chichu jabol peh-in, phate
chan ahet thei dina dol tahin onem in seipeh-in.

7. Pathen thu jui in

Pathen thuhi agildan athupi danhi ate pithei leiset a um
lou ahin pathen thu jui ho chu mithupi miman tam ahi
jeng uve. Pathen in jong athu jui ho hi a ngailut pen
ale Mi mantam a koi ho chu ahi.

Numei jaum hithei na ahung kon doh nahi pathen thil
gon ahi. Pathen in eibol peh uhi phat chom khat ading
bou ahipoi tonsot a ding ahi. Pathen in numei hi jabol
na apeh jeh a tunia numei jong Jabola um thei ahi,
eiho chondan le ingaito jeng nahou ahin numei ahi
nahi nem tahin aum jing in, tuni chan in che qualities
hohi phate chan na dream le vision in koi jing in lang
itobanga naki ngaiset ni khon jong gel doh jing in.

KOINONIA MINISTRY MEMBER HO TEP
NALE HETSAH NA

KGM Music Department akon a member ho
hetsah chu, member koi tobang Tumging le jailla oiya
Ministry mangcha a pan hin la noum le Pathen in
Talent napeh Tumging thep na hihen jailla oi thepna
lang a napeh ho kithokhom a Christa adia thaje khom
din Tepna ahung kinei in ahi.

Gamchom a um ho jong ngaichat ahi,ahideh
in Center CCpur mun a Tahsa tah a pan
lakhom/kalsong khom di ngaichat dihset ahi joi.

Christa a dea panlah khom theina Music Dept.
A kon kot len tah akihong in, kiphalam louhil a
Christa jal a kithokhom di tiem ihi uve.

Lunglutna inei le anuiya no Kkipe a kijah mat to
thei ahi.

Sd/-
Music Department KGM
Gigin Mate +919089179071 [
Lhingcha Guite 8131870739 [

Hichi Crosswords ah hin Koinonia member ho
min phabep aumin, hichi hochu ijat ham? Chuleh koi
koi ham ti kolbem hinbol inlang, Editor pu heng ah
hin thod in. (Editor Whatsapp — 8415934372)

PHOTO SECTION

I KGM Co Ordinator Gl.
Santosh leh Nungah
Lhingneo send off nikho

ECA ANNUAL
ASSEMBLY a Pastor
ordination ana chang KGM
Member Pastor
Ngamkhomang

Gl. Lulun leh Ng. Lhingneo Wedding limlah phabep

